
MALTA SE TIRRATIFIKA L-KONVENZJONI TA’ ISTANBUL

Wagqt konferenza dwar I-istupru fug in-nisa, il-Ministru ghad-Djalogu Socjali, Affarijiet tal-
Konsumatur u Libertajiet Civili, Dott. Helena Dalli qalet li 1-Gvern se jkun qged jirratifika I-
Konvenzjoni ta’ Istanbul.

Din il-Konvenzjoni tal-Kunsill tal-Ewropa hija immirata biex tingheleb il-vjolenza fuq in-nisa u |-
vjolenza domestika.

Dott. Dalli galet li din il-Konvenzjoni hija mibnija fuq il-premessa li I-vjolenza kontra n-nisa ma
tistax tingheleb minghajr investiment fl-ugwaljanza bejn is-sessi.

Fost I-isfidi li bhala so¢jeta’ ghandna niffac¢jaw hemm in-nuqqas ta’ statistika reali f’dan il-qasam.
Filfatt dan huwa fenomenu fl-Ewropa kollha, fejn il-vittmi ma jirrapurtawx kazijiet ta’ stupru
minhabba diversi ragunijiet.

Dott. Dalli galet li r-ragunijiet ivarjaw minn biza mill-aggressur ghal nuqqas ta’ fidu¢ja f'min
jinfurza I-ligi, u mill-fatt li I-vittmi ma jkunux iridu jtawwlu t-trawma peress li hatha minnhom
ikollhom konnessjoni mill-grib mal-aggressur. Filfatt hafna mill-kazijiet ta’ stupru jsehhu meta
zewg persuni jkunu f’relazzjoni intima ma’ xulxin.

II-Ministru Dalli qgalet li l-enfasi ghandha tkun fuq il-prevenzjoni. Apparti t-tishiech tal-ligijiet
ezistenti, bhar-ratifikazzjoni tal-Konvenzjoni ta’ Istanbul, hemm bzonn ta’ hafna izjed enfasi fuq I-
edukazzjoni. L-edukazzjoni hi ¢-cavetta biex kulhadd ikun jaf x’inhuma d-drittijiet tieghu u
jitghallem dwar ir-rispett reciproku li jrid ikun hemm bejn tnejn minn nies f’relazzjoni. Hija
tkellmet fuq il-konnessjoni bejn il-pornografija u l-istupru u qalet li hemm bzonn ta’ aktar taghlim
dwar dan. Il-Ministru Dalli qgalet li t-tibdil fil-mentalita™ huwa essenzjali minhabba 1-per¢ezzjoni
pregudikata tal-pubbliku li xi drabi jitfa’ t-tort fuq il-mara 1i giet abbuzata. Dan huwa hazin ghax 1-
ebda forma ta’ vjolenza m’ghandha tkun gustifikata.

[I-Ministru Dalli galet li I-Gvern, anke™ permezz tal-Kumitat ghall-Affarijiet Soc¢jali tal-Kamra, se
jkun ged jikkonsulta mal-imsiehba koncernati kollha, inkluz ma’ diversi professjonisti u esperti,

biex id-definizzjoni ta’ stupru titwessa’ u 1-Konvenzjoni ta’ Istanbul tkun ratifikata.

II-Ministru Dalli kienet ged titkellem waqt konferenza tal-Malta Confederation of Women'’s
Organisations fl-okkazzjoni tal-Jum Dinji ghall-Eliminazzjoni tal-Vjolenza fuq in-Nisa.

Attachments: photos Page: 1 of 1

3, CASTILLE PLACE, VALLETTA VLT 2000 Tel +(356) 2200 1700 Fax +(356) 2200 1775
press.releases@gov.mt www.doi.gov.mt



